TRIBUNAL TA' REVIZJONI AMMINISTRATTIVA
MAGISTRAT DR. CHARMAINE GALEA

28 ta’ Frar, 2023
Rikors Numru 76/2022
Anthony Spiteri
Vs

L-Awtorita tal-Artijiet

It-Tribunal,

Ra r-rikors ta’ Anthony Spiteri ipprezentat fis-26 ta’ Awwissu, 2022, li
permezz tieghu ppremetta s-segwenti:-

1.

i l-esponenti gieghed jintavola dan [-umli rikors ai termini tal-Artikolu 12 tal-
Kap 573 tal-Ligijiet ta’ Malta;

i nhar id- 09 t’Awwissu 2022 Il-esponenti gie notifikat b’ittra ufficjali
mibghutha mill-Awtorita’ tal-Artijiet datata 25 ta’ Lulju 2022 u li ggib in-numru
3182/2022;

Illi fdin [l-imsemmija ittra l-istess Awtorita’ ordnat lill-esponenti sabiex
Jjizgumbra I-art, ossia l-ghalga maghrufa bhala ‘I-Ghalga ta’ Dalli jew ta’
Cassia’, fi Triq Ghaxqet il-Ghajn, Gharghur u dan ai termini tal-Artikolu 9 u I-
Artikolu 10 tal-Kap 573 tal-Ligijiet ta’ Malta;

1lli jigi premess illi [-art in kwistjoni kienet moghtija b’titolu ta’ gbiela lill-
missier l-esponenti, Paul Spiteri; liema qbiela dejjem thallset minnu
puntwalment;

i missier l-esponenti gie nieqges fit-30 ta’ Lulju 2014, hekk kif jidher mid-
dokument hawn anness u mmarkat Dok ‘AS1°, u nnomina bhala eredi universali



10.

11.

12.

13.

tieghu lil martu Josephine Spiteri, ossia omm [-istess esponenti, hekk kif jidher
mid-dokument hawn anness u mmarkat bhala Dok ‘AS2’;

1lli ghalhekk it-titolu li kellu missier 1-esponenti fuq l-art in kwistjoni ghadda fuq
omm I-esponenti;

Illi omm l-esponenti Josephine Spiteri talbet lill-istess Awtorita’ sabiex tigi
rikonoxxuta b'’titolu ta’ gbiela, hekk kif jidher mid-dokument hawn anness u
mmarkat bhala Dok ‘AS 3, liema talba ghadha tinsab pendenti filwaqt illi giet
mgharrfa mill-Awtorita’ li kien hemm enforcement notice ghal binjiet illegali
bir-referenza numru EC/00553/07;

Wi Kif hu pacifiku bejn il-partijiet, li l-art fejn saru I-binjiet illegali kienet
qieghda tinhadem minn terzi, u [-illegalitajiet saru minn dan I-istess terz
minghajr l-gharfien u wisq inqas [-kunsens ta’ Paul Spiteri jew [-aventi kawza
tieghu,

i filfatt |-esponenti nnfisu, gharraf lill-Awtorita’ b’dan kollu tant illi [-iStess
Awtorita’ nformatu sabiex jiehu passi legali ghall-izgumbrament tat-terzi mill-
istess ghalqa u dan kif jidher mid-dokument hawn anness u mmarkat bhala Dok
‘AS 4°. i filfatt I-esponenti ha l-passi necessarji tant illi terzi persuni ossija
Andrew Spiteri u t-tfal tieghu fosthom Clement Spiteri u Anthony Spiteri gew
zgumbrati mill-istess propjeta’;

Wi l-esponenti hekk kif inghata I-access u I-pussess ghall-istess propjeta’ sabiex
tigi indirizzata I-kwistjoni tal-enforcement notice u tal-illegalitajiet kkawzati
minn terzi l-esponenti ha parir minghand Perit, il-Perit Dr. Robert Musumeci u
fuq parir tal-istess Perit giet intavolata procedura ta’ sanctioning f’isem I-
werrieta ta’ Paul Spiteri ossija Josephine Spiteri u dan stante illi I-binjiet Kienu
ilhom mibnija iktar minn 30 sena;

Ili hekk kif jidher mid-dokument hawn anness u mmarkat bhiala Dok ‘AS 5°, il-
Perit Musumeci gie mgharraf illi sabiex isir dan I-issanzjonar hemm bzonn I-
approvazzjoni tal-istess Awtorita’ intimata;

Wi 1-Awtorita’ hekk kif jidher mid-dokument hawn anness u mmarkat bhala Dok
‘AS 6°, gharrfet lill-istess Perit illi skont il-policies tal-Awtorita’, I-Awtorita’
tal-Artijiet ma tistax taghti [-approvazzjoni taghha ghall-issanzjonar stante illi
I-istess Awtorita’ kienet ghada ma rrikonoxxietx fit-titolu tal-gbiela lill-eredi ta’
Paul Spiteri, ossia lil Josephine Spiteri, omm I-istess esponenti;

1lli ghalhekk l-esponenti tpogga mill-Awtorita’ f’posizzjoni ta’ impossibilita’
stante illi minn naha gie mgharraf illi l-awtorizazzjoni ghas-sanzjonar ma
setghax jinghata qabel ma’ Josephine Spiteri tigi rikonoxxuta fit-titolu u fl-istess
hin, Josephine Spiteri ma setghetx tigi rikonoxxuta fit-titolu minhabba I-
enforcement notice;



14. Wi l-esponenti rcéieva minghand [-Awtorita’ I-ittra ufficjali numru 1862/2022
fejn l-istess Awtorita’ gharrfet lir-rikorrenti sabiex jnehhi kwalunkwe
illegalitajiet li jinsabu fuq I-art in kwistjoni;

15. Wi l-esponenti intavola ittra ufficjali responsiva li ggib in-numru 2154/2022
fejn gharraf lill-istess Awtorita’ li hemm pendenti process ta’ sanctioning u li
jehtieg [-awtorizzazzjoni tal-Awtorita’ sabiex [-istess illegalitajiet jigu
sanzjonati;

16. i minkejja diversi tentattivi tal-esponenti li jirrimedja is-sitwazzjoni de quo u
minkejja illi 1-Awtorita’ intimata dejjem nagset milli tikkopera fis-sens illi
naqgset milli tirrikonoxxi lill-omm I-esponenti fit-titolu u anke nagset milli tghati
I-approvazzjoni sabiex |l-illegalitajiet jitnehhew billi is-sitwazzjoni tigi
sanzjonata, l-esponenti gie rinfaccat bid-decizjoni tal-Awtorita’ tal-Artijiet
kontenuta fl-ittra ufficjali de quo;

17. Wi l-esponenti gie mpoggi f’posizzjoni ta’ impossibilita’ mill-istess Awtorita’
ghas-segwenti raguni: (a) illi minhabba li nharget enforcement notice ghall-
illegalitajiet kommessi minn terzi, I-Awtorita’ rrifjutat li tirrikonoxxi lill-omm |-
esponenti Josephine Spiteri (qua eredi ta’ Paul Spiteri) b’titolu ta’ gbiela (b) illi
minhabba [-fatt li ma kienx hemm dan ir-rikonoxximent da parti tal-Awtorita’, I-
istess Awtorita’ minhabba [-policies interni taghha, nagset milli tapprova I-
applikazzjoni ta’ issanzjonar,

Ghaldagstant u in vista tas-suespost, I-esponenti umilment jitlob lil dan I-Onorabbli
Tribunal:

1. Jiddikjara illi d-decizjoni tal-Awtorita’ intimata kontenuta fl-ittra wfficjali numru
3182/2022 ghandha tigi mhassra u dana ghar-ragunijiet hawn fuq indikati;

2.Tordna kull provwvediment iefior li dan I-Onorabbli Tribunal jidhrilu xieraq u
opportun fi¢-cirkostanzi.

Ra r-risposta tal-Awtorita™ ta’ 1-Artijiet datata 19 ta’ Settembru, 2022, li
permezz taghha eccepiet is-segwenti:-

i 1-Awtorita’ giet notifikata bir-rikors fl-ismijiet su-citati nhar il-wiehed u
tletin t’ Awwissu 2022 u giet moghtija ghoxrin gurnata cans biex tirrispondi skont il-
ligi.

i dan I-Appell gieghed isir minn Ordni ta’ Zgumbrament li nharget ai termini
tal-Artiklu 9, senjatament is-sub Artikolu 1 (a) tal-Kapitolu 573 tal-Ligijiet ta’ Malta
fil-konfront tar-rikorrenti. Illi din I-ordni, hekk kif trid il-ligi saret permezz ta’ ittra
ufficiali prezentata fil-Prim Awla tal-Qorti Civili, datata il-25 ta’ Lulju 2022 bin-numru
ta’ referenza 3182/2022.



Ili permezz tal-istess, I-esponenti indikat li fl-ewwel lok hija kienet interpellat
lir-rikorrenti permezz ta’ ittra ufficjali ohra bin-numru ta’ referenza 1862/22 sabiex
huma jnehhu kwalunkwe illegalitajiet li jinsabu fuq I-art agrikola in mertu. lllegalitajiet
li sahansitra huma milquta minn Avviz sabiex Tieqaf u ta’ Twettiq bir-referenza numru
EC/00553/07 u li ghadu in vigore. Ghal liema ordni izda, ir-rikorrenti baqghu
inadempjenti. Oltre dan, l-esponenti indikat ukoll kif I-art agrikola in mertu gatt ma
kienet giet mikrija jew mqabbla lilhom bi kwalunkwe titolu u li ghalhekk [-okkupazzjoni
taghhom tal-art in kwistjoni kienet minghajr [-ebda titolu validu fil-Zigi.

1lli ghall-kull bon fini, u dan kif ser jigi anke ppruvat fil-mori, I-esponenti
telenka u tissenjala is-segwenti

)} i din l-art kienet koncessa b’ titolu ta’ gbiela lis-Sur Paul Spiteri,
missier ir-rikorrenti Anthony Spiteri. Jirrizulta li is-Sur Paul Spiteri gie nieqes nhar it-
30 ta’ Lulju 2014.

i) 1lli gabel ma gie nieqes is-Sur Spiteri kif hawn fuq spjegat, jirrizulta li
din l-art kienet giet okkupata illegalment minn individwi ohira. Ir-rikorrenti jikkontendu
li kienu dawn l-okkupanti illegali (terzi) li bnew l-istrutturi minghajr il-permessi
necessarji, u dan kif jirrizulta wkoll minn korrispondenza fil-pussess tal-intimata.

iii) Illi prima facie jidher li l-imsemmijja okkupanti illegali (terzi) ma
baqghux jokkupaw I[-art in kwistjoni, u li izda madankollu jirrizultaw illi hallew
warajhom I-illegalitajiet li kienu wettqu huma stess.

iv) i 1-Awtorita interprellat ghal diversi drabi kemm lir-rikorrenti,
fosthom permezz tal-ittra wfficjali 1862/22, u kif ukoll lill-missier l-istess rikorrenti
sabiex inehhiu [-imsemmijja illegalitajiet. Tali korrispondenza tirrisjali sahansitra lura
sas-sena 2007, izda madankollu  huma dejjem  baqghu inadempjenti.
i l-esponenti f° dawk il-korrispondenzi dejjem kienet cara, anke meta kien hemm
talbiet ta’ sanzjonar mill-istess rikorrenti lura fl-2007, u liema gew michuda. Hemm
hekk ukoll I-esponenti kienet ordnat lir-rikorrent sabiex jirripristina is-sit ghall-istat
originali tieghu.

V) 1lli huwa ben car, u dan kif ser jigi ippruvat, li [-illegalitajiet, kienu minn
min kienu imwettqa, ghadhom prezenti fuq is-Sit, u r-rikorrenti ghazlu li jongsu milli
jnehhu l-istess. Dan anke wara li |-okkupanti illegali (terzi) ivvakkaw mis-sit u li
konsegwentament issa jirrizulta li huma ir-rikorrenti stess li geghdin jaghmlu uzu mill-
istrutturi illegali in kwistjoni. Dan anke jekk kienu ben konxji li l-esponenti gatt ma
kienet lesta li tirrikonoxxi lill-istess rikorrenti diment li s-sit ma jigix riprestinat.

Vi) Illi l-esponenti kienet mill-bidu nett inekwivoka fid-decizjoni u d-
direzzjoni moghtija minnha lir-rikorrent u kif ukoll lill-missieru. Di fatti hija sahansitra
ma baqgghetx taccetta [-hlas tal-gbiela, u dan sabiex tassigura fost l-ofirajn illi ma
takwijjixxi ghall-ebda illegalita, langas b’ xi mod tacitu.

vii)  Illi kien ghalhekk li [-Awtorita procediet billi ikkuntatjat lill-istess
rikorrenti, bl-aktar komunikazzjoni ricenti tkun ukoll permezz ta’ ittra ufficjali sabiex
inehhu [-istrutturi in kwistjoni. Kien in-nuqgas tal-istess li jaghmel dan, li wassal lill-
Awtorita’ li tizgombrah minn fugq is-sit in kwistjoni.



1lli in vista ta’ dak suespost, ma huwiex minnhu li |-Awtorita’ poggiet lir-
rikorrenti ° xi posizzjoni ta’ impossibilta’. Jekk xejn kien ir-rikorrenti stess li nagas
milli josserva id-direzzjonijiet moghtija mill-esponenti innifisha, u dan bl-intiza Ii
jzomm u juzufruwixxi ruhhu mill-illegalitajiet eZistenti fug I-art.

1lli ghaldagstant huwa ben car li r-rikorrent ma ghamel I-ebda tentattiv sabiex
jirrimeddja is-sitwazzjoni odjerna, u dan kif gie lilu ripetutament ordnat li jaghmel.

i 1-posizzjoni tal-Awtorita’ esponenti dwar is-sanctioning o meno kienet
dejjem ben cara, u dan kif inhu rilevat fl-ittri ufficali su-citati. Ma hemm [-ebda dubju li
la darba l-esponenti ordnat it-tnehhija ta’ dawn [-istrutturi, hija ma kienet lesta
tikkoncedi l-ebda kunsens ghall-applikazzjoni ta’ sanzjonar. Oltre dan, id-decizjoni fir-
rigward tal- PLA1/2020/2180 qatt ma giet appellata mir-rikorrent u certament ma
ghandhiex tkun il-mertu ta’ dawn il-proceduri.

1lli dan kollu jigi senjalat in vista tal-fatt li 1-legislatur obbliga lill-esponenti
tamministra |-art pubblika bl-akbar mod assolut sabiex isir |-afjar uzu ta’ dik I-art.
Dan fost |-ofirajn skont id-disposizzjonijiet tas-sub artiklu 7(2)(¢) tal-Kapitlu 563 tal-
Ligijiet ta’ Malta, u kif ukoll skont I-insenjament ta’ dan I-Onorabbli Tribunal.

1lli jirrizulta ben car, u dan anke kif ser jigi ippruvat fil-mori, li I-Awtorita’
esponenti imxiet bid-diligenza necessarja sabiex waslet ghad-decizjoni taghha. Hija
ghamlet il-konsiderazzjonijiet u l-verifi¢i kollha neccessarji u ikkonfermat il-prezenza
tal-abbuzi kollha imsemmijja fl-ordni ta’ zgumbrament. Sahansitra l-esponenti ghamlet
I-ispezzjonijiet necessarji, u dan kollu kif ser jirrizulta fil-mori.

Ili oltre dan, l-esponenti tindika li kwalunkwe prova ghandha issir minn min
ged jallega. L-esponenti fil-mori tal-proceduri sejra tipprova u tindika I-process
Amministrattiv adoperat minnha, u Kkif ukoll il-fatti kollha stabiliti minnha.
Madankollu, huwa fl-obbligu tar-rikorrenti illi jippruvaw dak kollu senjalat minnhom
fir-rikors taghhom.

i finalment jirrizulta li [-esponenti (U l-predecessur taghha), pruvat aktar minn
darba, sahansitra ghall-hmistax il-sena shah titlob u tistenna lir-rikorrenti jnehhi I-
illegalitajiet in kwistjoni. Certament, Il-esponenti kienet tkun gqieghda tongos mill-
obbligi legali taghha li kieku kellha taghlag ghajnejha u tippermetti li dawn [-abbuzi
Jjithallew ghaddejjin qisu xejn mhu xejn. Abbuzi li primarjament jirrisalu ghall-fatt li
din l-art baqghet tigi okkupata minghajr titolu validu fil-ligi, u dan filwaqt li baqghu
jippersistu l-illegalitajiet prezenti fuq I-art.

1lli ghalhekk [-esponenti addottat prassi amministrattiva tajba u idonea.
Ghaldagstant, dan [-Onorabbli Tribunal ghandu jichad it-talbiet kollha mressqa

quddiemu mir-rikorrent appellanti, u dan bl-ispejjez interament ghall-istess rikorrent
appellanti.

Sema’ x-xhieda;

Ra d-dokumenti kollha pprezentati,



Ra n-Nota ta’ Sottomissjonijiet tar-rikorrent;
Sema’ t-trattazzjoni;

Ra li r-rikors thalla ghal-lum ghas-sentenza.
Ikkunsidra:

Mill-provi jirrizulta illi r-rikorrent, flimkien ma’ ¢ertu Clement Spiteri,
gew ordnati jizgombraw mir-raba in kwistjoni permezz ta’ Ittra Ufficjali li
ggib in-numru 3182/2022 u dana peress li nonostante li gew intimati sabiex
inehhu I-illegalitajiet li kienu jinsabu fuq I-istess art agrikola, huma bagghu
inadempjenti u sahansitra kien hareg Avviz Sabiex Tieqaf u ta’ Twettieq da
parti tal-Awtorita® ta’ 1-Ippjanar. Di piu” mgharrfa wkoll illi huma kienu
ged jokkupaw minghajr ebda titolu validu fil-ligi.

Ili t-Tribunal se jaghmel kronologija tal-fatti kif jirrizultaw mill-
prog¢ess.

i jirrizulta illi din l-art kienet imgabbla lil missier ir-rikorrenti, u ¢ioe" il
Paul Spiteri li gie nieges fl-2014.2

[lli f1-2007 |-Awtorita® tal-lppjanar harget Awvviz sabiex Tieqaf u ta’
Twettieq bin-numru EC/0053/07 fejn bhala contravenor hemm imnizzel
¢ertu Andrew Spiteri u I-Kummisarju ta’ 1-Art.?

i 1-Ufficju Kongunt, i kien jamministra din I-art gabel ghaddiet sabiex
tigi amministrata mill-Awtorita intimata, kiteb I-ewwel darba lil missier ir-
rikorrent dwar I-illegalitajiet fI-2007 fejn infurmah bis-segwenti, u ¢ioe:

Dan |-Ufficcju jinsab infurmat li geghdin isiru xi xoghlijiet fuq is-Sit
imsemmi bi ksur ta’ kontroll ta’ I-ippjanar skond Enforcement number
ECF 00553/07, konsistenti fil-kostruzzjoni ta’ diversi kmamar u strutturi
fZona protetta.

Ghalhekk qieghda navziak biex twaqqaf kull xoghol [i tista’ qieghda
taghmel fuq il-proprjeta kif ukoll jitnehha kull zvilupp li ghandek minghajr

1 Dokument A a fol. 42
2 Dokument AS1 a fol. 7
3 Dokument 1G3 a fol. 277 u 278



permess u tregga’ s-sit lura ghall-istat originali. Jekk tonqos milli taghmel
dan jittielidu passi legali ghad-danni u Zgumbrament mill-proprijeta. 4

FI-2007 il-kugin tar-rikorrent, li jismu wkoll Anthony Spiteri, kien
issottometta applikazzjoni tal-ippjanar sabiex jissanzjona “agricultural
rooms constructed 34 years ago. Rooms accomodating stables for horses
and hay rooms” liema applikazzjoni giet rifjutata.’

L-istess uffi¢ju rega’ kiteb lil missier ir-rikorrent fl-2008 fejn infurmah li
ladarba huwa kien il-persuna rikonoxxuta bhala I-gabbilott, huwa kien
legalment responsabbli ghal dak kollu li jsir fis-sit imgabbel lilu u li
ghalhekk, jekk sar xi zvilupp illegali, huwa responsabbli anke jekk ma
kienx kommess minnu.®

L-istess ufficcju, f1-2008, kiteb ukoll lir-rikorrent fejn infurmah li I-istess
ufficju kien gie nfurmat b’applikazzjoni li huwa ressaq mal-MEPA sabiex
jigi sanat zvilupp illegali li sar fuq is-sit in kwistjoni. L-Uffi¢cju Kongunt
infurmabh illi huwa ma kienx rikonoxxut bhala gabbilott u ghaldagstant ma
kellu ebda dritt iressaq tali applikazzjoni. Intimah ukoll sabiex inehhi kull
zvilupp minghajr permess u li inadempjenza da parti tieghu twassal ghal
passi legali ghad-danni u zgumbrament mill-proprjeta.’

L-eredi ta’ Paul Spiteri hija omm ir-rikorrent, u ¢ioe™ Josephine Spiteri li
da parti taghha, fl-2015, talbet lill-predecessur tal-Awtorita™ intimata
sabiex tigi rikonoxxuta bhala kerrejja minflok zewgha® F-istess sena r-
rikorrent ukoll talab li I-art tigi trasferita fuq ismu, pero gie nfurmat illi dan
ma setax isir stante li kien hemm Awviz sabiex Tieqaf u ta’ Twettieq bin-
Numru EC/0553/07.

Jirrizulta illi fl1-2017, minkejja li 1-Awtorita” suppost kienet ben
konsapevoli illi Paul Spiteri kien gie nieges, baghtet ittra lill-istess Paul
Spiteri fejn intimatu jnehhi l-izviluppi llegali u i f’kaz li dan ma jsehhx
kienet se tipproc¢edi kontrih ghall-ispejjez u danni nvoluti sabiex isiru x-
xogholijiet mehtiega.®

Permezz ta’ emejl datata 15 ta’ Novembru 2018, ir-rikorrent kiteb lill-
Awtorita’ intimata fejn spjegalha s-sitwazzjoni dwar l-izvilupp illegali u li
kien thossu ntimidat mit-terz li kien ghamel I-istess zvilupp u talabha

4 Dokument M a fol. 79

5> Dokument 1G1 a fol. 230 et sequitur
6 Dokument L a fol. 78

" Dokument K a fol. 77

8 Dokument AS2 a fol. 8

9 Dokument J a fol. 76



sabiex tassistieh biex jitnehhew l-istrutturi illegali u sabiex jigi zgumbrat it-
terz li ma kellux titolu fuq l-art. Permezz ta’ emejl datata 16 ta’
Novembru, 2018, I-Awtorita™ intimata nfurmat lir-rikorrent hekk:

Dear Mr Spiterti,

Thank you for your e-mail. Kindly be advised that this property is already
under consideration by our Enforcement Department. Meanwhile you may
wish to seek legal advice considering that you hold title over this property
and as such responsible for any irregularities on this property. As the
emphyteuta it is also within your rights at law to take legal steps in order
to have this squatter evicted.©

Jirrizulta illi f1-2020 omm ir-rikorrent applikat mal-Awtorita™ tal-Ippjanar
sabiex jitnehhew xi strutturi li Kienu saru wara s-sena 1978 u jsiru Xi
alterazzjonijiet fi mhazen agrikoli.!* L-Awtorita’ ta’ 1-Ippjanar talbet li I-
applikanta tikseb clearance da parti tal-Awtorita” intimata sabiex |-
applikazzjoni tkun tista’ tigi processata. Madanakollu, 1-Awtorita” intimata
infurmat lill-Perit tal-applikanta bis-segwenti:-

Kindly note that in view of the current Lands Authority policies,
application PLA1/2020/2180 cannot be considered any further and is
hereby being closed since the applicant is not the recognized tenant and
since the recognition requested in 2015 has yet to concluded.

Once recognized, a fresh PLA1 application may be submitted.*?

Mid-dokumenti pprezentati mir-rapprezentant tal-Awtorita’ intimata, Dr.
Glenise Stivala, jirrizulta illi I-Awtorita™ baghtet ittra uffi¢jali bin-numru
1862/22 ipprezentata fl-4 ta’ Mejju 2022 fejn ir-rikorrent u terz gew
moghtija hmistax-il gurnata zmien biex inchhu l-illegalitajiet li kien hemm
fuq l-art u li fin-nugqgas l-istess Awtorita’ kienet se tipproc¢edi ulterjorment
fil-konfront taghhom.®® Ir-rikorrent wiegeb ghal din I-ittra permezz ta’ ittra
uffi¢jali numru 2154/22 1i permezz taghha informa lill-Awtorita™ intimata li
kien fi process li jindirizza l-illegalitajiet permezz ta’ sanzjonar biex
b’hekk ommu tkun tista’ tigi rikonoxxuta mill-istess Awtorita’. Ir-

10 Dokument AS4 a fol. 10
11 Dokument AS5 a fol. 12
12 Dokument AS6 a fol. 15
13 Dokument F a fol. 56



rikorrenti ppropona wkoll li ssir laggha mal-Awtorita™ sabiex il-fatti jigu
iktar i¢carati. '

Mix-xhieda ta’ lan Galea, ufficjal tal-Awtorita™ tal-Ippjanar, jirrizulta illi
fit-23 ta> Novembru 2022 intbaghtet ittra lill-partijiet li kienu soggetti
ghall-Avviz sabiex Tieqaf u ta’ Twettieq, illi I-istess Avviz nghalaq peress
li kienet tnehhiet I-illegalita’.®

Ikkunsidra:

Ili mill-provi prodotti jirrizulta illi l-predecessur tal-Awtorita” intimata,
kien ilu mis-sena 2007 jaf bl-izvilupp illegali mwettaq fuq I-art in
kwistjoni. Dwar dan huwa Kiteb lill-kerrej sabiex inehhi I-istrutturi illegali.
Ghalkemm ma giet ipprezentata I-ebda komunikazzjoni da parti ta’ missier
ir-rikorrenti, jirrizulta li kien hemm xi forma ta’ komunikazzjoni ghaliex fl-
2008 rega’ gie ntimat biex inehhi l-istrutturi llegali anke jekk dawn ma
Kinux maghmula minnu. Ghal xi raguni fl-istess sena, u cioe fl-2008,
dahal fix-xena wkoll ir-rikorrent, anke jekk ma kienx il-kerrej rikonoxxut.

Ghal c¢irka tmien snin ma jirrizultax li regghet saret xi forma ohra ta’
komunikazzjoni bejn il-partijiet u I-Ordni ta” Nfurzar da parti tal-Awtorita’
ta’ l1-Ippjanar bagghat in vigore. Kien biss wara li I-armla ta’ Paul Spiteri
kitbet biex tigi rikonoxxuta, li I-predecessur tal-Awtorita™ intimata rega’
tenna li jridu jitnehhew l-istrutturi llegali gabel ikun jista’ jigi processat xi
forma ta’ rikonoxximent. Kien ghalhekk li fI-2018 ir-rikorrent talab I-
assistenza tal-Awtorita™ sabiex jitnehhew l-istrutturi llegali u sabiex terz li
kien ged jokkupa l-art jigi zgumbrat. Stranament I-Awtorita® wiegbet illi
ladarba r-rikorrent kien il-persuna li kellu titolu fuq il-proprjeta’ huwa kien
responsabbli ghal kwalunkwe irregolarita’ li seta’ kien hemm fuq l-art. Gie
nfumat ukoll li bhala “emphyteuta” huwa kellu dritt jiehu passi legali biex
jizgombra lit-terz li ma kellux titolu.

Illi jibda biex jinghad illi din |-ahhar komunikazzjoni hija ghal kollox
fattwalment zbaljata, u dana ghaliex ir-rikorrent ma hux il-persuna
rikonoxxuta bhala kerrej u fit-tieni lok wisq ingas huwa ¢-¢enswalist.

[1i mill-provi prodotti jirrizulta illi perdo kemm missier ir-rikorrent u kemm
ir-rikorrent kienu ilhom intimati sabiex inehhu I-illegalitajiet sa mill-2008.
Ghalkemm il-kugin tar-rikorrent, Anthony Spiteri, ipprova jissanzjona I-
illegalitajiet, dan ma giex koncess lilu u fI-2011 I-Awtorita’ ta’ 1-Ippjanar
harget ir-rifjut taghha. Minn dakinhar ‘il quddiem ma jirrizultax illi r-

rikorrent jew missieru ppruvaw jirripristinaw I-art ghall-istat originali
taghha kif kienu mitluba jaghmlu. Jissemma biss li r-rikorrent irnexxielu
jizgombra lit-terzi mill-art in kwistjoni wara hafna keded. Ma ngabitx
prova dwar meta l-istess terzi zgumbraw mill-art in kwisjtoni. Ir-rikorrent
jghid biss li wara li gew zgumbrati dawn it-terzi huwa ha parir minghand
il-Perit tieghu u nghata parir li jaghmel applikazzjoni ghas-sanzjonar, liema
applikazzjoni giet sottomessa pero sabet ostakolu peress 11 ma kienx hemm
il-clearance tal-Awtorita™ intimata bhala s-sid tal-art.

Filwaqt li dan it-Tribunal japprezza li kien hemm I-okkupazzjoni ta’ parti
mill-art minn terzi familjari tar-rikorrent, u li setghu ghamlu xi zvilupp
illegali, madanakollu I-kerrej jibga’ responsabbli sabiex jindokra I-istess art
minn tali illeglitajiet. 1l kif hu risaput il-kerrej ghandu a disposizzjoni
tieghu diversi azzjonijiet legali li bihom jista’ jipprocedi kontra t-terz
okkupant u sabiex igieghlu jirripristina I-art fl-istat originali taghha. Pero’
ma jirrizultax li dan sar ghajr li t-terzi hargu mill-art in kwistjoni wara
diversi snin u hallew warajhom zvilupp illegali.

I1i r-rikorrent isostni li kienet I-Awtorita’ nnifisha li poggietu f’sitwazzjoni
ta’ impossibilita’ li jirregola ruhu mal-Awtorita’ ta’ 1-lppjanar. [lli bir-
rispett kollu it-Tribunal ma jagbilx ma’ dan l-argument. Permezz tal-
applikazzjoni f’isem ommu intavolata mal-Awtorita tal-Ippjanar fl-2020
ir-rikorrent ma ppruvax inehhi l-istrutturi llegali izda talab li jitnehhew
dawk I-istrutturi i nbnew wara 1-1978 u jigu alterati agricultural stores li
nbnew gabel [-1978. Fil-fatt jirrizulta illi Hum il-gurnata I-istrutturi
llegali tnehhew mir-rikorrent u I-proc¢eduri ta’ nfurzar da parti tal-Awtorita’
intimata wagfu. Illi t-Tribunal josserva illi dak li kienet ged titlob I-
Awtorita” intimata ma kienx xi tip ta’ sanzjonar imma tnehhija totali tal-
istess strutturi li del resto gew mibnija f’zona protetta, u dana sabiex tigi
ripristinata l-art agrikola. Madanakollu r-rikorrent ghazel li ma jaghmilx
dan, anke wara li gie nterpellat diversi drabi. Kien biss wara hafna snin, u
wara li I-Awtorita™ intimata ddecidiet li tipprocedi bl-izgumbrament tieghu
li r-rikorrent adempixxa ruhu ma’ dak 1i I|-Awtorita” intimata u I-
predecessur taghha kienu ilhom jesigu li jsir.

Illi ghaldagstant, filwaqt li t-Tribunal jiddeplora I-fatt li I-predecessur tal-
Awtorita® intimata, halla snin twal jghaddu gabel ma ha azzjoni konkreta
fuq art pubblika li ghandha tigi amministrata b’dik id-diligenza ta’ bonus
paterfamilias, ma jistax jilqa’ 1-appell tar-rikorrent ghaliex li kieku jaghmel
hekk ikun ged jghaddi I-messagg li wiehed jista’ jeludi I-ligi billi jogqghod
jipprokrastina u meta jigi dahru mal-hajt imbaghad jara x’jaghmel biex
xorta ma jwegibx ghall-ghemil skorrett tieghu. Filwaqt li dan it-Tribunal
jithem li I-familja tar-rikorrent seta’ kellha diffikultajiet sabiex tizgombra

lit-terzi, madanakollu ma kinitx fl-impossibilita™ li taghmel dan u dan kif
spjegat iktar ‘il fuq. Minkejja dan, ir-rikorrent u I-familja tieghu hallew
snin twal jghaddu fejn ippermettew lil terzi igawdu art pubblika minghajr
ebda titolu u aghar minn hekk jiznaturawha bi zviluppi illegali. Din in-
nuqqgas ta’ azzjoni da parti taghhom ma tistax tigi injorata minn dan it-
Tribunal. Langas dan it-Tribunal ma jista’ jinjora 1-effetti tal-ittra uffi¢jali
numru 1862/2022 fejn bl-iktar mod c¢ar |-Awtorita® intimata avzat lir-
rikorrent li kienet se tipprocedi fil-konfront tieghu jekk ma jnehhix I-
izviluppi llegali. Din I-ittra ntbaghet f"Mejju 2022 u minn dak li xehed ir-
rikorrent innifsu, f°dan iz-zmien it-terzi kienu zgumbraw mill-art in
kwistjoni stante li jirrizulta li fl-2020 ommu pprezentat applikazzjoni mal-
Awtorita” tal-lppjanar, liema applikazzjoni saret wara li t-terzi gew hekk
zgumbrati. Illi ghalhekk ¢ertament ir-rikorrent kellu mis-sena 2020 sabiex
jirregolarizza ruhu skont kif ordnat mill-Awtorita” intimata. Madanakollu
kien biss meta rcieva l-ittra ufficjali fejn intalab li jigi zgumbrat i r-
rikorrent nehha I-izvilupp illegali. Kif gia inghad iktar ‘il fuq, dan it-
Tribunal ma jistax jissanzjona dan it-tip ta’ agir.

I1li ghaldagstant dan it-Tribunal ma jara xejn irregolari jew irragjonevoli fl-
ordni ta’ zgumbrament kif kontenuta fl-ittra uffi¢jali impunjata u
ghaldagstant gieghed jikkonvalidaha.

DECIDE

Ghaldagstant it-Tribunal, ghar-ragunijiet hawn fuq esposti, gieghed jichad
I-appell tar-rikorrent u jilga’ r-risposta tal-Awtorita” intimata.

Bl-ispejjez kontra r-rikorrent.

Dr. Charmaine Galea
President tat-Tribunal ta’ Revizjoni Amministrattiva

Antonella Cassar
Deputat Registratur

